Тэма. Фарміраванне нацыянальнай самасвядомасці вучняў праз арганізацыю работы па падрыхтоўцы і правядзенні інфармацыйных гадзін.

Мэта: стварэнне сістэмы работы па падрыхтоўцы і правядзенні інфармацыйных гадзін, накіраванай на фарміраванне нацыянальнай самасвядомасці вучняў.

Задачы:

-
распрацаваць тэматыку інфармацыйных гадзін, якія будуць садзейнічаць фарміраванню нацыянальнай самасвядомасці;

-
адабраць цікавыя, нестандартныя формы правядзення;

-
вызначыць эфектыўныя прыёмы работы па падрыхтоўцы інфармацыйных гадзін;

-
далучыць вучняў да сацыяльна значнай дзейнасці праз удзел у падрыхтоўцы і правядзенні інфармацыйных гадзін;

-
прааналізаваць эфектыўнасць  сістэмы работы па падрыхтоўцы і правядзенні інфармацыйных гадзін як сродка фарміравання нацыянальнай самасвядомасці вучняў.

У дадзенай рабоце знайшлі адлюстраванне:

·  актуальнасць праблемы інфармацыйна-прапагандысцкай дзейнасці ў навучальнай установе;

·  мэты, задачы і накірункі работы, скіраванай на папулярызацыю і прапаганду гістарычнай і культурнай спадчыны Беларусі;

·  асобныя распрацоўкі інфармацыйных гадзін.

Толькі веданне гісторыі і культуры краіны фарміруе ў моладзі  павагу да мінулага, абуджае жаданне працягваць традыцыі і ўнесці свой уклад у гісторыю і культуру нашага грамадства.

Дадзены праект – это  практычнае ўвасабленне канкрэтнай справы, якая служыць узорам таго, якую важную ролю мае інфармацыйна-прапагандысцкая дзейнасць у навучальнай установе. Сваім прыкладам мы з маімі вучнямі дапамагаем пераадолець абыякавасць да будучыні нашай краіны.
Актуальнасць работы абумоўлена тым, што папулярызацыя і прапаганда гістарычнай і культурнай спадчыны Беларусі садзейнічае развіццю грамадзянскай пазіцыі, любові да сваёй Айчыны, фарміраванню асобы юнага мінчаніна.

Я лічу, што дадзеная работа пазнавальная і карысная. Яна будзе цікава педагогам як нашай, так і іншых школ горада. Практычныя матэрыялы работы, пададзеныя ў дадатку, могуць быць выкарыстаны класнымі кіраўнікамі для правядзення інфармацыйных гадзін.

Навукова-метадычнае абгрунтаванне

Сярод прадстаўнікоў афіцыйнай навукі савецкага перыяду, якія надавалі вялікую ўвагу вывучэнню патрыятызму як адной з самых значных сацыяльных з’яў рэчаіснасці, вылучаюцца А.М.Удовін, М.І.Губанаў, Р.Я.Мірскі, П.М.Паспелаў, П.М.Рагачоў, М.М.Расенка, М.А.Свердлін і іншыя.
Даследаванні, прысвечаныя непасрэдна сучаснаму этапу развіцця ідэі патрыятызму, прадстаўлены, перш за ўсё, работамі беларускіх і расійскіх вучоных, такіх, як Э.М.Андрэеў, Л.А.Гашчанка, В.М.Кузняцова, С.Д.Лапцёнак, У.І.Лутовінаў, У.І.Панцін, А.П.Пагарэлы, А.У.Русецкі.

Сярод сучасных аўтараў, якія распрацоўвалі разнастайныя аспекты грамадзянскасці  і фарміравання патрыятызму, варта адзначыць Т.І.Адула, Я.М.Бабосава, Л.А.Гашчанка, Ч.С.Кірвеля, І.В.Катлярова, С.Д.Лапцёнка, А.І.Ляўко, А.У.Русецкага і Я.С.Яскевіч.

Зварот да работ названых аўтараў дапамог выявіць шляхі і сродкі фарміравання патрыятызму ў сістэме каштоўнасцей сучаснай моладзі і вызначыць умовы, неабходныя для павышэння эфектыўнасці гэтага працэсу.

Вядучая педагагічная ідэя вопыту
Арганізацыя сумеснай работы настаўніка і вучняў па падрыхтоўцы і правядзенні інфармацыйных гадзін будзе садзейнічаць фарміраванню нацыянальнай самасвядомасці вучняў.
Навізна вопыту заключаецца ў стварэнні сістэмы на аснове камбінацыі вядомых форм і прыёмаў арганізацыі дзейнасці пры правядзенні інфармацыйных гадзін з нетрадыцыйнымі спосабамі падачы матэрыялу.
Прагназуемы вынік: актыўны працэс папулярызацыі і прапаганды спадчыны Беларусі, далучэнне моладзі да культурнага жыцця краіны, фарміраванне грамадзянскай кампетэнтнасці, набыццё сацыяльнага вопыту.
АПІСАННЕ  ПЕДАГАГІЧНАГА  ВОПЫТУ
Цудоўны скарб у творчасці народнай

Для нас сабраны мудрымі дзядамі.

Яго адкінуць — значыць без пашаны

Паставіцца да продкаў працавітых.

Уладзімір  Дубоўка

Ад бацькоўскага парога, ад першага матчынага слова пачынаецца наша Радзіма, пачынаецца нават нешта большае, што суправаджае нас усё жыццё: любоў да бацькаўшчыны, да гістарычнай спадчыны, да дасягненняў нашых  продкаў, да роднага матчынага слова...  Усё гэта – добрае, светлае, чалавечнае  – ідзе з сям’і і школы.
Задача сучаснай беларускай адукацыі – развіццё інтэлектуальнай, камунікатыўнай, духоўна-маральнай, грамадзянскай культуры вучняў, выхаванне асобы, здольнай упітаць у сябе толькі самыя лепшыя набыткі нашых продкаў дзеля нашага найлепшага будучага, а без роднай беларускай мовы, культуры, яе папулярызацыі гэтага дасягнуць немагчыма. Толькі выхаваўшы  сапраўную беларускую асобу, Беларусь зможа заявіць аб сабе ў Свеце. 
Беларускі чалавек павінен вылучацца высокай моўнай культурай, найлепшымі чалавечымі якасцямі. Папулярызацыя беларускай культуры – гэта пастаянны працэс работы над сабою, які немагчымы без гістарычнай памяці.
Феномен гістарычнай памяці ў апошні час усё больш прыцягвае ўвагу даследчыкаў. Нягледзячы на даволі шырокае ўжыванне гэтага паняцця, яго змест раскрыты недастаткова грунтоўна. Асаблівасці нашага  часу  вызначаюць  неабходнасць  уважліва  разглядаць  усе акалічнасці культурнага жыцця, каб не аказаліся па-за ўвагай, як цяпер прынята гаварыць,  шматлікія выклікі  эпохі. Глабалізацыя сусветных  працэсаў,  інтэрнацыяналізацыя   міжкультурных   зносін,   стварэнне  мультымедыйнай культуры і многае іншае выклікаюць магутныя  інфармацыйныя  патокі,  якія  патэнцыяльна  здольны  выцясняць краевугольныя  камяні  культурнай  самабытнасці  народа.  Таму актуальнай  з’яўляецца  праблема  нацыянальнай  ідэнтычнасці, захавання  нацыянальна-культурнага  менталітэту,  што  дазволіць нацыі  як  сацыяльна-гістарычнаму  ўтварэнню  зберагчы  сваю цэласнасць,  не  быць  размытай  разам  са  стратай  сваёй жыццяздольнасці.  
Культурная самабытнасць – гэта не што іншае, як назапашаная гістарычна-творчым досведам народа цэласная, гарманічная сістэма пэўных пазітыўных ведаў і вобразаў, дзякуючы якім пазнаецца (і пераўтвараецца) свет. Культурная самабытнасць, выяўляючы сілу народнага патэнцыялу ў сацыяльна-творчай сферы, стварае магчымасць для гістарычна-культурнага разгортвання ўсёй панарамы нацыянальнага быцця, забяспечваючы фактычна не толькі сацыяльна-культурны прагрэс, але і само існаванне нацыі.

Фарміраванне  гістарычнай  памяці  народа  з’яўляецца  адной  з асноўных стратэгій развіцця культуры Беларусі ХХІ стагоддзя. У наш час неабходна рэальнае  засваенне  навуковых  і  культурных  набыткаў  беларускага народа. Важна зберагчы і развіць у новых умовах сваю  нацыянальную  культуру.  Без  гістарычнай  памяці  гэта немагчыма:  пераемнасць  традыцый,  ідэй  культурнай  спадчыны будзе нерэалізавана, а пра адраджэнне нацыянальнай культуры і гаворкі не можа быць.

Гістарычная памяць – гэта не толькі знаёмства з мінулым беларускага народа, гэта комплексны спектр з’яў, які ўключае і сацыяльную  дынаміку  жыцця  народа,  яго  культурныя  набыткі, ментальнасць, пачуццё  сваёй  адметнасці  і самабытнасці. Сённяшні стан роднай культуры патрабуе вяртання да шырокага ўжытку мовы, якая захоўвае, развівае і зацвярджае глыбінныя вытокі гістарычнай памяці народа.
“Культура – важнейшы кампанент жыцця дзяржавы, адзнака і паказчык яе цывілізаванасці. Без апоры на высокую культуру немагчыма выхаваць грамадзяніна-патрыёта,  працаўніка,  сем’яніна, творчую і духоўна багатую асобу, таму будучыня краіны не толькі ў матэрыяльным дастатку грамадзян, але і ў  духоўна адукаваным грамадстве. Культурны патэнцыял – галоўны паказчык міжнароднага аўтарытэту кожнай краіны. Культура  нацыі – стрыжань яе духоўнага і матэрыяльнага існавання. Як адзначыў Прэзідэнт Рэспублікі Беларусь А.Р.Лукашэнка, выступаючы перад удзельнікамі рэспубліканскай нарады «Аб мерах па вырашэнні праблем культуры і мастацтва», «нацыянальную культуру мы разглядаем як важнейшы стратэгічны рэсурс дзяржавы» [10, С. 29].
Пакуль у грамадстве існуе гістарычная памяць, спадчына будзе існаваць ва ўсіх яе формах.
Гісторыка-культурная спадчына – своеасаблівы летапіс жыцця Беларусі, вынік яе гістарычнага і духоўнага развіцця.

Рэспубліка Беларусь мае багатую гістарычную і культурную спадчыну. Яна фарміравалася стагоддзямі і перадавалася з пакалення ў пакаленне. Нягледзячы на разбуральныя войны, грамадства памножыла дасягненні продкаў, павысіла свой культурны ўзровень. Сукупнасць гістарычнай, духоўнай і культурнай спадчыны – гэта і ёсць нацыянальнае багацце.

Культура народа выступае мерай яго духоўнасці, цывілізаванасці. Духоўныя і культурныя каштоўнасці з’яўляюцца глебай для фарміравання нацыянальнай самасвядомасці, нацыянальнай ідэі. Культурны прагрэс нашай нацыі звязаны з незалежнасцю грамадства, развіццём беларускай мовы і традыцый. Беларускі народ ганарыцца багатымі вытокамі сваёй культуры. Магчыма, з гэтай духоўнай крыніцы  бярэ пачатак беларуская нацыянальная ідэя як ідэя самабытнасці народа.

Гісторыка-культурная спадчына народа Беларусі з’яўляецца здабыткам беларускага народа і неад’емнай часткай дасягненняў сусветнай цывілізацыі. Гэта важнейшая крыніца творчых сіл народа. Яе папулярызацыя — найбольш эфектыўны сродак нацыянальнага развіцця, стварэння паўнавартасных умоў выхавання сучаснай моладзі.

Без павагі да свайго мінулага цяжка ўявіць будучыню. Таму пытанне папулярызацыі і прапаганды гістарычнай і культурнай спадчыны Беларусі з’яўляецца сёння надзённым і актуальным. Гэты  працэс мае вельмі  важнае  значэнне  ў  сістэме  фарміравання  асобасных  якасцяў  чалавека.  Менавіта  патрыятызм выступае як састаўны элемент светапогляду і паводзін падлеткаў. Для  выпрацоўкі  ў  падрастаючага  пакалення  беларусаў  правільных адносін да мінулага, гісторыі і культуры выкарыстоўваюцца разнастайныя сродкі і прыёмы ў рабоце з падлеткамі. Адным з найбольш дзейсных і эфектыўных з іх з’яўляецца  знаёмства з нацыянальнай  гісторыяй, што дазваляе  зразумець  істотную ролю мінулага сваёй Бацькаўшчыны, па-філасофску асэнсаваць яго, усвядоміць сучаснае і зазірнуць у будучае.
Зварот да сваіх вытокаў, багатай гісторыі, традыцый вызначаюць нацыянальнае аблічча народа. Таму важна навучыць падрастаючае пакаленне любіць Радзіму, родную зямлю, быць гаспадарамі на ёй. Грамадзянска-патрыятычнае выхаванне вучняў, на маю думку, неабходна ажыццяўляць праз далучэнне да гістарычнага мінулага і культурнай спадчыны беларусаў.
Кожнае новае пакаленне абапіраецца на вопыт папярэдніх пакаленняў, працягваючы і ўдасканальваючы гэты вопыт. А гэта значыць,  што  выхаваўчы  працэс  грунтуецца на захаванні  гістарычнай пераемнасці  пакаленняў, гісторыка-культурнай  спадчыны народа. З  гэтага вынікае, што павага да спадчыны продкаў, веданне гісторыі і традыцый свайго народа выступаюць неабходнай  умовай  паспяховага  ажыццяўлення выхаваўчага  працэсу,  засваення  маладымі  пакаленнямі фундаментальных чалавечых каштоўнасцяў – дабрыні, справядлівасці, паважлівага стаўлення да старэйшых,  фарміравання лепшых духоўна-маральных  якасцяў асобы.
Для вучняў, якія навучаюцца на II і III ступені  агульнай сярэдняй адукацыі, асаблівае месца неабходна адвесці інфармацыйна-прапагандысцкай рабоце: правядзенню інфармацыйных гадзін, прагляду хранікальна-дакументальных фільмаў, прысвечаных дасягненням нашай краіны.
Галоўнае, каб кожны вучань пасля такіх мерапрыемстваў адчуў сябе адказным грамадзянінам краіны, ад якога залежыць шчаслівае будучае нашай Радзімы, бо мэта інфармацыйна-прапагандысцкай дзейнасці ў навучальнай установе – далучэнне да самабытнай культуры свайго народа.
У нашым раёне і школе для выхавання падрастаючага пакалення робіцца нямала: праводзіцца шмат мерапрыемстваў інфармацыйна-прапагандысцкай, ваенна-патрыятычнай, грамадзянска-прававой і краязнаўчай накіраванасці. Гэта інфармацыйныя гадзіны, урокі дзяржаўнай сімволікі, сустрэчы з ветэранамі, пошукавая работа ў музеях, урокі памяці,  спартакіяды, паходы па месцах баявой славы. Але хочацца чагосьці новага, таго, чаго яшчэ не было. Неабходна прымяняць цікавыя формы прапагандысцкай дзейнасці, бо вучні яшчэ мала цікавяцца гісторыяй і культурай сваёй Айчыны, часам не ведаюць асноўныя грамадзянскія правы і абавязкі. Гэта сведчыць аб тым, што ў развіцці грамадзянска-патрыятычнага руху яшчэ ёсць рэзервы.

Тут неабходны нестандартныя формы, творчы падыход. Я вырашыла, што сумесная дзейнасць з вучнямі па арганізацыі і правядзенні інфармацыйных гадзін стане адным з накірункаў нашай дзейнасці ў пазаўрочны час. 

Здаецца, 20 мінут – гэта не так многа, але калі весці работу ў сістэме, то паступова, прыступачка за прыступачкай, мы падымемся на вяршыню ідэалагічнай дасканаласці асобы кожнага вучня.

Мэта маёй работы – стварэнне сістэмы інфармацыйных гадзін, накіраваных менавіта на папулярызацыю і прапаганду гістарычнай і культурнай спадчыны Беларусі. Наша краіна мае багаты матэрыял для фарміравання грамадзянскай пазіцыі навучэнцаў, трэба толькі ўмець яго выкарыстоўваць.

Інфармацыйныя гадзіны я праводжу штотыднёва па серадах, як і ва ўсіх навучальных установах. 

Па колькасці разглядаемых тэм і глыбіне праблемы інфармацыйныя гадзіны падзяляюцца на два асноўныя віды:

· аглядавыя,

· тэматычныя.

Аглядавая інфармацыйная гадзіна – гэта кароткі агляд асноўных палітычных, культурных і спартыўных падзей, якія адбыліся за пэўны час у краіне і за яе межамі.

Тэматычная інфармацыйная гадзіна праводзіцца пры неабходнасці абмеркавання якой-небудзь надзённай праблемы.

Этапы арганізацыі і правядзення інфармацыйных гадзін

1. Этап падрыхтоўкі

Мэта – выбар вядучага і размеркаванне падтэм інфармацыйнай гадзіны паміж яе ўдзельнікамі.

2. Этап правядзення

    Мэта – раскрыццё тэмы, абмеркаванне праблемы, вырашэнне выхаваўчых задач.

У ролі вядучага інфармацыйнай гадзіны выступаю і я, і мае вучні (вучні майго класа, дзе я з’яўляюся класным кіраўніком, і вучні тых класаў, дзе я выступаю ў ролі настаўніка беларускай мовы і літаратуры). Але вядучым можа быць і любы вучань, які сам выказаў жаданне выступіць у гэтай ролі па прычыне актуальнасці (менавіта для яго) нейкай разглядаемай праблемы, тэмы. 

На этапе падрыхтоўкі мы падбіраем матэрыял, распрацоўваем пытанні, канкрэтызуем тэму. Напярэдадні правядзення інфармацыйнай гадзіны я праводжу індывідуальныя кансультацыі з мэтай дапамогі ў адпрацоўцы прыёмаў падачы матэрыялу.

Далей удакладняем мэту і план правядзення інфармацыйнай гадзіны. Улічваючы вялікае выхаваўчае значэнне наглядных сродкаў, мы (на аснове адабранага і сістэматызаванага матэрыялу) да кожнай інфармацыйнай гадзіны рыхтуем мультымедыйную прэзентацыю з абавязковым выкарыстаннем багатага ілюстрацыйнага матэрыялу (фота, відэа). Немалаважнае значэнне мае фонавы музычны матэрыял, які ўздзейнічае на слухачоў эмацыянальна.

Пасля завяршэння работы мы абавязкова падводзіць агульны вынік інфармацыйнай гадзіны, абмяркоўваем план падрыхтоўкі наступнай сустрэчы.

Наша сумесная дзейнасць з вучнямі школы ахоплівае наступныя накірункі:

·  запрашэнне на інфармацыйныя гадзіны кампетэнтных асоб;

·  інфармацыйна-асветніцкая работа сярод вучняў (сістэматычна праводзім агульнашкольныя інфармацыйныя гадзіны);

·  стварэнне інфармацыйных раздатачных памятак;

·  афармленне інфармацыйнага кутка па памятных датах у жыцці рэспублікі.

Пры правядзенні інфармацыйнай гадзіны важна не столькі надаць увагу звесткам пра тыя ці іншыя падзеі, колькі абудзіць да яе цікавасць, прымусіць задумацца.
Сумесна з маімі вучнямі мы распрацоўваем тэматыку інфармацыйных гадзін на кожную чвэрць, збіраем інфармацыю і наглядны матэрыял у выглядзе фотаздымкаў, аўдыёзапісаў, дакументальных стужак. Сістэматызаваўшы матэрыял, сабраны намі, мы ствараем мультымедыйныя прэзентацыі і пішам сцэнарый інфармацыйнай гадзіны. 
Паступова да сваёй работы я прыцягваю не толькі вучняў школы, але і педагогаў, паколькі з’яўляюся кіраўніком метадычнага аб’яднання класных кіраўнікоў.
З часам, назапасіўшы шмат матэрыялу, я вырашыла стварыць своеасаблівую сістэму інфармацыйных гадзін, накіраваных на папулярызацыю і прапаганду гістарычнай і культурнай спадчыны Беларусі. 
Усе інфармацыйныя гадзіны, падрыхтаваныя мною і маімі вучнямі, я разбіла на тэматычныя блокі адпаведна мэтам іх правядзення. Пасля гэтага я распрацавала тэматыку інфармацыйных гадзін на навучальны год, што дазваляе ажыццяўляць сістэматычную работу па папулярызацыі і прапагандзе гістарычнай і культурнай спадчыны Беларусі.

Каштоўнасць майго вопыту заключаецца ў тым, што я не толькі знаёмлю вучняў нашай школы са старонкамі гістарычнага і культурнага летапісу краіны, але і далучаю саміх дзяцей да падрыхтоўкі матэрыялу. Сумесная дзейнасць дазваляе вырашыць пастаўленую мэту: стварэнне ўмоў для прапаганды спадчыны Беларусі, далучэнне вучняў ІІ і ІІІ ступені агульнай сярэдняй адукацыі да працэсу папулярызацыі культурнай і гістарычнай спадчыны краіны.

Задачы:

· фарміраванне актыўнай грамадзянскай пазіцыі, захаванне інтарэсу да культуры і гісторыі Рэспублікі Беларусь;

· развіццё ўмення ацэньваць гістарычныя падзеі;

· пашырэнне кругагляду падлеткаў;

· фарміраванне назіральнасці;

· развіццё пошукавых уменняў;
· фарміраванне аратарскага мастацтва.

Рэалізацыя задач магчыма пры ўмове сістэматычнага правядзення інфармацыйных гадзін і выкарыстання сучасных тэхналогій.

Увесь матэрыял, сабраны і падрыхтаваны мною і маімі вучнямі, можна ўмоўна аб’яднаць лозунгам Прэзідэнта Рэспублікі Беларусь: «За моцную і квітнеючую Беларусь!»
З мэтай стварэння сістэмы я разбіла інфармацыйныя гадзіны на тэматычныя блокі:
· “Жыву ў Беларусі і тым ганаруся”

· “Культурная спадчына Беларусі”

· “Культурная сталіца”

· “Прыродная спадчына Беларусі”

· “Старонкі ваеннай гісторыі”

· “Славутыя імёны Бацькаўшчыны”

Усе блокі аб’ядноўвае мэта: фарміраванне актыўнай грамадзянскай пазіцыі вучняў праз далучэнне да гістарычнай і культурнай спадчыны Беларусі.

Кожны блок мае сваю тэматыку. 
“Жыву ў Беларусі і тым ганаруся”
                                                                                      Радзіма мая дарагая,

Красуйся і вечна жыві! 
Алесь  Бачыла

Мэта правядзення інфармацыйных гадзін дадзенай катэгорыі – пашырэнне і паглыбленне ведаў навучэнцаў аб культурна-гістарычных помніках Беларусі.
Выхаваўчыя арыенціры:

· паглыбленне ведаў аб спадчыне краіны;

· выхаванне любові і павагі да Радзімы;

· выхаванне беражлівых адносін да культуры свайго народа, яго традыцый.

Тэматыка інфармацыйных гадзін
· “Гасцінная Беларусь” (Год гасціннасці)
· “Давайце ганарыцца, што мы беларусы” (Дасягненні краіны ў розных галінах)

· “Запрашаем у Беларусь” (Аглядавая інфармацыйная гадзіна)

· “Канстытуцыя – асноўны закон дзяржавы” (Дзень Канстытуцыі Рэспублікі Беларусь)

· “Дасягненні беларускай навукі” (Дзень навукі)

· “Скарбніцы эпох” (Міжнародны дзень музеяў)

· “Два народы – адна гісторыя” (Дзень яднання народаў Расіі і Беларусі)

· “Галоўныя сімвалы нашай краіны” (Дзень Дзяржаўнага герба і Дзяржаўнага сцяга Рэспублікі Беларусь)

“Культурная спадчына Беларусі”
Хто забыў сваіх продкаў - сябе губляе.
 Хто забыў сваю мову - усё згубіў.
Уладзімір  Караткевіч

У сучасных дзяцей зусім іншыя ідэалы. Я не кажу – горшыя, але часам ім ўсё ж такі не стае душэўнасці, шчырасці, чуласці… Разам з вучнямі мы ахунаемся ў культурны летапіс мінулых гадоў, бо культура і традыцыі заўсёды вылучалі любы народ сярод іншых.
У гэтым блоку прадстаўлены шыкоўны, багаты матэрыял для работы з падлеткамі. Мэта дзейнасці — замацаваць інтарэс да Беларусі, яе помнікаў гісторыі, культуры і архітэктуры, стварыць годнае ўяўлення аб краіне Беларусь у сусветнай супольнасці.
Тэматыка інфармацыйных гадзін

· “Культура Беларусі” (Год культуры)
· Серыя інфармацыйных гадзін “Замкі Беларусі”

· “Гісторыя беларускай кулінарыі”

· “Святыні Беларусі”

· “Мова – жывая памяць народа” (Міжнародны дзень роднай мовы)
· “Цуд, імя якому – кніга” (Дзень беларускай пісьменнасці)

· “Гістарычныя помнікі Беларусі” (Аглядавая інфармацыйная гадзіна)

· “Музыка ў камені” (Сусветны дзень архітэктуры)

· “Культурныя традыцыі Беларусі” (Год культуры)

· “Міжнародны дзень помнікаў і гістарычных месцаў” (Дадатак 1)
· “Падарожжа ў краіну кнігі” (Сусветны дзень кнігі)

· “Беларусьфільм прадстаўляе…” (Дзень беларускага кіно)

· “Дзень славянскай пісьменнасці і культуры”

· “З вытокаў роднай мовы” (Дзень беларускага пісьменства)

· “Гаспадарчы каляндар: дажынкі” (З серыі “Каляндарныя абрады Беларусі”)

· “Вандруем разам” (Сусветны дзень архітэктуры)

· “Прыйшлі Каляды – усе людзі рады!” (З серыі “Каляндарныя абрады Беларусі”)

· “Беражыся, зіма, – Масленіца прыйшла!” (З серыі “Каляндарныя абрады Беларусі”)

“Культурная сталіца”

Славуты пясняр Беларусі Якуб Колас у свой час адзначаў, што “ў чалавека няма нічога даражэйшага за Радзіму. Чалавек без Радзімы – жабрак”. 

У межах сённяшняй культуры сталіцы зварот да гістарычнага мінулага па-ранейшаму актуальны. Самабытная мастацкая культура Беларусі фарміравалася на працягу стагоддзяў. Ствараліся непаўторныя музычныя, мастацкія і літаратурныя творы. Усе шэдэўры беларускага мастацтва, што дайшлі да нашых дзён, прадстаўлены ў музеях, карцінных галерэяў і бібліятэках Мінска.
На інфармацыйных гадзінах дадзенай тэматыкі я знаёмлю вучняў з лепшымі ўзорамі мастацтва, гістарычнымі і культурнымі аб’ектамі горада. Мэта – папулярызацыя культурнай спадчыны сталіцы.
Тэматыка інфармацыйных гадзін

· “Мінск – мая сталіца” (Дзень горада)

· “Храм ведаў і навукі” (Дзень бібліятэкі)
· “Тэатральная афіша” (Дзень тэатра)

· “Мастацкая галерэя Міхаіла Савіцкага запрашае…”

· “Таямніцы музеяў сталіцы”

· “Крышталь душы” (Нацыянальная бібліятэка Беларусі)

· “Родны Мінск, ты – сэрца Беларусі” (Дзень горада)

· Серыя “Культурнае жыццё сталіцы” (Аглядавае знаёмства з музеямі і тэатрамі)

· “Прырода Мінска” (Тайна заказніка “Лебядзіны”)

· “Дзень нараджэння Фрунзенскага раёна”

· “Мінск стары і новы” (Рэканструкцыя культурных аб’ектаў сталіцы)

“Прыродная спадчына Беларусі”

Паглядзі на шырокі раскованы Нёман,

Белавежы паслухай абуджаны звон... 
Пімен  Панчанка
Калі кажуць пра спадчыну роднага краю, усе звычайна думаюць, што гутарка ідзе пра гістарычную, культурную і архітэктурную спадчыну беларускай зямлі, забываючы пра вельмі важны бок гэтага пытання – прыродную спадчыну! Наша краіна вельмі багата прыроднымі рэсурсамі і ўнікальнымі аб’ектамі расліннага і жывёльнага свету. Нашы продкі пакінулі нам у спадчыну багатую зямлю з прыгожымі і маляўнічымі мясцінамі. Захаванне і папулярызацыя помнікаў прыроды – адна з важнейшых задач сучаснага грамадства. Без мінулага няма будучыні – гэты тэзіс як ніколі сёння актуальны, таму варта мэтанакіравана знаёміць падрастаючае пакаленне з прыродным багаццем краіны.

Мэта – развіццё цікавасці да прыроднай спадчыны Беларусі.
Мая  задача пра правядзенні інфармацыйных гадзін  дадзенай  тэматыкі – не толькі расказаць пра прыродныя аб’екты краіны, асвяціць асаблівасці і багацце запаведных мясцін Беларусі, але і пакінуць глыбокі след у душах дзяцей…
Тэматыка інфармацыйных гадзін

· “Зямля бацькоў – мая зямля” (Міжнародны дзень Маці-Зямлі)
· “Запаведнымі сцежкамі беларускай зямлі”

· “Наша справа – захаваць!” (Дзень зямлі)

· “Чырвоная кніга Рэспублікі Беларусь”

· “Запаведны напеў” (Гісторыя стварэння Нацыянальнага парка “Беравежская пушча”)

· “Экатурызм Беларусі” (Сусветны дзень турызму)

· “Зямля пад белымі крыламі” (Дзень запаведнікаў і нацыянальных паркаў)

· “Сінявокая Беларусь” (Сусветны дзень водных рэсурсаў)

· “Чарнобыль. Вынікі страшнай трагедыі” (Дзень памяці Чарнобыльскай трагедыі)
“Старонкі ваеннай гісторыі”

Суровым быў славуты шлях, –

Такіх няма на свеце.

І шмат загінула ў баях

За ваша шчасце, дзеці.

Пятро Глебка

У аснове патрыятычнага выхавання падрастаючага пакалення закладзена вернасць гістарычнай памяці народа – Перамозе ў Вялікай Айчыннай вайне. Вернасць памяці знайшла адлюстраванне ў серыі інфармацыйных гадзін дадзенага блока. 
Гераічныя падзеі 1941–1945 гадоў, упісаныя золатам у нашу спадчыну, ніколі не знікнуць з памяці беларусаў. Менавіта таму не сціхаюць званы Мемарыяльнага комплекса «Хатынь» пад Мінскам. Менавіта таму не спыняюцца патокі турыстаў у Брэсцкую крэпасць, мужныя абаронцы якой першымі прынялі на сябе ўдар нямецка-фашысцкіх войск 22 чэрвеня 1941 года. 
На інфармацыйных гадзінах я праводжу завочныя экскурсіі па месцах баявой славы беларускага народа ў гады вайны.
Мэта сумеснай дзейнасці з вучнямі – пазнаёміць з гістарычнымі фактамі часоў Вялікай Айчыннай вайны.

Задачы:

· захаванне памяці аб Вялікай Айчыннай вайне;

· павышэнне інфармацыйнай граматнасці школьнікаў; 
· развіццё здольнасці адчуваць, суперажываць.
Граматна прадуманая структура інфармацыйнай гадзіны дадзенай тэматыкі дазваляе эмацыянальна ўздзейнічаць на гледача на працягу ўсяго мерапрыемства, выклікаць пачуццё ўдзячнасці тым, хто аддаў сваё жыццё дзеля нашай шчаслівай будучыні. Выхаваўчы эфект узмацняецца шляхам выкарыстання кадраў старой кінахронікі, ваенных песень, старых фотаздымкаў.
Тэматыка інфармацыйных гадзін

· Серыя інфармацыйных гадзін “Сімвалы Перамогі” ў форме завочных падарожжаў (Мемарыяльны комплекс "Брэсцкая крэпасць-герой", мемарыяльны комплекс “Хатынь”, Курган Славы, гісторыка-культурны комплекс “Лінія Сталіна”, Беларускі дзяржаўны музей гісторыі Вялікай Айчыннай вайны)

· “Перамога за намі!” (Агляд значных падзей перыяду Вялікай Айчыннай вайны)

· “Мы – нашчадкі Перамогі!” (Дзень Перамогі)

· “Паклонімся вялікім тым гадам…” (Агляд падзей перыяду Вялікай Айчыннай вайны)

· “Напамін аб вайне…” (Помнікі Вялікай Айчыннай вайны)

· “Гэта трэба не мёртвым, гэта трэба жывым…” (Серыя інфармацыйных гадзін, прысвечаных Дням памяці):

· “Афганістан – наш боль” (Дзень памяці воінаў-інтэрнацыяналістаў)
· “Гудуць званы памяці…” (Дзень памяці ахвяр Хатыні) 
· “Успомнім тых, хто ўжо не вернецца ніколі…” (Міжнародны дзень памяці ахвяр фашызму)
· “Боль душы” (Міжнародны дзень памяці ахвяр халакосту) (Дадатак 2)
· “Незагойныя раны вайны” (Міжнародны дзень вызвалення вязняў канцлагераў)

“Славутыя імёны Бацькаўшчыны”

Жыццё даецца, каб жыццё тварыць...

Анатоль Вярцінскі

Выхоўваць чалавека лепш за ўсё на прыкладзе вядомых людзей. На шляху вырашэння пастаўленай задачы я праводжу інфармацыйныя гадзіны дадзенай серыі. Яны прысвечаны біяграфіям, прафесійным дасягненням дзеячаў гісторыі і культуры.

Мэта – знаёмства вучняў з жыццём і дзейнасцю выдатных дзеячаў навукі, культуры, якія пакінулі значны след у гісторыі не толькі нашай краіны, але і за яе межамі.

Тэматыка інфармацыйных гадзін
· “Іх імёнамі названы вуліцы горада”

· “Славутыя імёны Айчыны”

· “Песняры Беларусі” (Сусветны дзень паэзіі)

· “Душа застанецца…” (Да 85-годдзя Уладзіміра Караткевіча)

· “Ад мінулага да сучаснага” (Да 500-годдзя выхаду першай кнігі Францыска Скарыны)
2016 год – год знамянальных дат у гісторыі нашай краіны, юбілеяў шырока вядомых дзеячаў айчыннай культуры. Таму ў дадзены блок уваходзіць серыя інфармацыйных гадзін пад назвай “Памяць сэрца”:
· “Вянок Максіма” (Да 125-годдзя Максіма Багдановіча)

· “Жыццё даецца, каб жыццё тварыць...” (Да 85-годдзя Анатоля Вярцінскага)

· “У памяць песняра” (Да 75-годдзя Уладзіміра Мулявіна)

· “Сцежкамі сатырыка” (Да 120-годдзя Кандрата Крапівы)
· “Партрэт пісьменніка” (Да 95-годдзя Івана Шамякіна)
· “Як жыць – дык жыць для Беларусі” (Да 95-годдзя Івана Мележа)

Я лічу, што імёны юбіляраў стануць арыенцірам для сучаснай моладзі.
Ілюстрацыйная частка інфармацыйных гадзін любога з названых блокаў дазваляе падтрымліваць зацікаўленасць вучняў нашай школы. Абсталяванне, выкарыстанне інфармацыйных тэхналогій садзейнічае паспяховай рэалізацыі пастаўленых мэт і задач. Падборка матэрыялу адпавядае ўзросту вучняў, зразумелы ім.

Прадстаўлены мною матэрыял можна выкарыстоўваць у розных установах адукацыі пры правядзенні інфармацыйных гадзін і ўрокаў памяці.
Штогод у пачатку навучальнага года мы сумесна з вучнямі плануем сваю дзейнасць па папулярызацыі і прапагандзе гістарычнай і культурнай спадчыны Беларусі, стараючыся скласці графік правядзення адкрытых інфармацыйных гадзін такім чынам, каб класы кожнай паралелі хаця б адзін раз за месяц наведалі наша мерапрыемства. У астатніх класах у гэтыя дні інфармацыйныя гадзіны праводзяць самі класныя кіраўнікі, закранаючы іншыя пытанні (экалогія, здаровы лад жыцця, прафесійная арыентацыя і іншыя). Класныя кіраўнікі працуюць па распрацаванай мною на пачатак навучальнага года тэматыцы інфармацыйных гадзін  (Дадатак). Такім чынам, сумесная работа з класнымі кіраўнікамі дазваляе ахапіць усе накірункі выхаваўча-асветніцкай дзейнасці школы.
Прапаную  вашай увазе прыкладную тэматыку інфармацыйных гадзін, накіраваных на папулярызацыю і прапаганду гістарычнай і культурнай спадчыны Беларусі (на прыкладзе 2016/2017 навучальнага года).
Верасень
07.09. “Чуд, імя якому – кніга” (Дзень беларускай пісьменнасці) –5 класы

14.09. “Успомнім тых, хто ўжо не вернецца ніколі…” (Міжнародны дзень памяці ахвяр фашызму) – 10-11 класы
21.09. “Храм ведаў і навукі” (Дзень бібліятэкі) – 6-7 класы

28.09. “Экатурызм Беларусі” (Сусветны дзень турызму) – 8-9 классы
Кастрычнік
05.10. “Музыка ў камені” (Сусветны дзень архітэктуры) –8-9 класы
12.10. “Запаведны напеў” (Гісторыя стварэння Нацыянальнага парка “Беравежская пушча”) –5-6 класы
19.10. “Давайце ганарыцца, што мы беларусы” (Дасягненні краіны ў розных галінах) –7 класы
26.10. “Культурныя традыцыі Беларусі” (Год культуры) –10-11 класы
Лістапад
09.11. “Культурнае жыццё сталіцы” (Аглядавае знаёмства з музеямі і тэатрамі) –7-8 класы
16.11. “Славутыя імёны Айчыны” (Юбіляры года культуры) –9-11 класы
23.11. “Запрашаем у Беларусь” (Аглядавая інфармацыйная гадзіна) – 5 класы
30.11. “Запаведнымі сцежкамі беларускай зямлі” – 6 класы
Снежань
07.12. “Вянок Максіма” (Да 125-годдзя Максіма Багдановіча) –7-8 класы
14.12. “Падводзім вынікі года”  (Навіны раёна, горада, рэспублікі) –9-11 класы
21.12. “Прыйшлі Каляды – усе людзі рады!” (З серыі “Каляндарныя абрады Беларусі”) – 5-6 класы
Студзень
11.01. “Зямля пад белымі крыламі” (Дзень запаведнікаў і нацыянальных паркаў) –5-6 класы
18.01. “Ад мінулага да сучаснага” (Да 500-годдзя выхаду першай кнігі Францыска Скарыны) –7-8 класы 

25.01. “Боль душы” (Міжнародны дзень памяці ахвяр халакосту) – 9-11 класы
Люты
01.02. “Дасягненні беларускай навукі” (Дзень навукі) –7-8 класы
08.02. “Ад мінулага да сучаснага” (Да 500-годдзя выхаду першай кнігі Францыска Скарыны) –5 класы
15.02. “Афганістан – наш боль”  (Дзень памяці воінаў-інтэрнацыяналістаў) –9-11 класы
22.02. “Мова – жывая памяць народа” (Міжнародны дзень роднай мовы) –6 класы
Сакавік
01.03. “Чырвоная кніга Рэспублікі Беларусь” –5-6 класы
15.03. “Канстытуцыя – асноўны закон дзяржавы” (Дзень Канстытуцыі Рэспублікі Беларусь) –7-8 класы
22.03. “Гудуць званы памяці…” (Дзень памяці ахвяр Хатыні) –9-11 класы
Красавік
05.04. “Тэатральная афіша” (Дзень тэатра) –7 класы
12.04. “Незагойныя раны вайны” (Міжнародны дзень вызвалення вузнікаў канцлагераў) –8-9 класы
19.04. “Дзень нараджэння Фрунзенскага раёна” –5-6 класы
26.04. “Чарнобыль. Вынікі страшнай трагедыі” (Дзень памяці Чарнобыльскай трагедыі) –10-11 класы
Май
03.05. “Іх імёнамі названы вуліцы горада” – 6-7 класы
10.05. “Паклонімся вялікім тым гадам…” (Агляд падзей перыяду Вялікай Айчыннай вайны) –10-11 класы
17.05. “Скарбніцы эпох” (Міжнародны дзень музеяў) –5 класы
24.05. “Дзень славянскай пісьменнасці і культуры” –8-9 класы
На 2017/2018 навучальны год тэматыка інфармацыйных гадзін будзе папаўняцца з улікам памятных і каляндарных дат Беларусі і за кошт багацця падрыхтаванага матэрыялу ў тэматычных блоках маёй інфармацыйна-нагляднай базы.
ВЫНІКОВАСЦЬ
Як паказаў мой вопыт, сістэма работы па падрыхтоўцы і правядзенні інфармацыйных гадзін дазваляе  дасягнуць жадаемага выніку па фарміраванні нацыянальнай самасвядомасці вучняў. Гэты факт пацверджваюць вынікі, атрыманыя на падставе выкарыстання методыкі вызначэння ўзроўню сфарміраванасці  нацыянальнай самасвядомасці вучняў, патрыятычных якасцяў асобы (Дадатак).

Назіраецца павелічэнне колькасці вучняў з высокім узроўнем сфарміраванасці нацыянальнай самасвядомасці (Дадатак).

Трэба адзначыць, што ў працэсе маёй дзейнасці сумесна з  вучнямі была распрацавана сістэма інфармацыйных гадзін, накіраваных на папулярызацыю і прапаганду гістарычнай і культурнай спадчыны Беларусі,  сфарміравалася ўстойлівая цікавасць да гістарычнага мінулага і традыцый нашага народа.

Да станоўчых вынікаў маёй работы трэба аднесці факт актывізацыі ўдзелу маіх вучняў у конкурсных мерапрыямствах раёна, горада, рэспублікі (Дадатак).
ЗАКЛЮЧЭННЕ

Трэба адзначыць, што праблема папулярызацыі і прапаганды гістарычнай і культурнай спадчыны не проста шырокая – яна неабсяжная. Увесь аб’ём маёй работы – гэта толькі нязначная частка намаганняў, якія трэба прылажыць грамадству, школе для таго, каб выхаваць Грамадзяніна.

 Магчыма, духоўныя каштоўнасці некалькі зрушыліся ў сучасным грамадстве пад уплывам глабальных экалагічных, эканамічных і сацыяльных праблем. Думаю, што час усё расставіць па сваіх месцах, а здаровы духоўны пачатак беларускага народа выстаіць пад ударамі палітычных і эканамічных катаклізмаў.

Дух народа, яго культура, традыцыі  – гэта тое, што не дае нацыі загінуць у час вялікіх узрушэнняў. Дзеці павінны ведаць, у якіх выпрабаваннях закаляўся дух народа, які шлях прайшла іх радзіма.

Духоўнае развіццё сучаснай моладзі варта неразрыўна звязваць з патрыятычным выхаваннем, з фарміраваннем іх грамадзянскай пазіцыі. Ажыццяўляць гэту работу неабходна менавіта праз папулярызацыю і прапаганду гістарычнай і культурнай спадчыны Беларусі.

Мною на гэтым шляху была праведена вялікая работа па падборы разнастайных матэрыялаў, на аснове якіх была створана база прэзентацый з багатым наглядным афармленнем.
Была распрацавана тэматыка інфармацыйных гадзін на навучальны год, што дазваляе бесперапынна весці работу па папулярызацыі і прапагандзе гістарычнай і культурнай спадчыны Беларусі.
Мой вопыт паказвае, што : 

· да кожнай інфармацыйнай гадзіны неабходна рыхтавацца старанна і грунтоўна;
· сканцэнтраванасць на галоўным, самым важным дазваляе паспяхова вырашаць пастаўленыя задачы;
· неабходна выкарыстоўваць разнастайныя формы дэманстрацыі матэрыялу для падтрымкі зацікаўленасці вучняў;
· поспех любой дзейнасці – у старанным адборы нагляднага матэрыялу да кожнай інфармацыйнай гадзіны;
· неабходна прыцягваць да актыўнай дзейнасці вучняў рознага ўзросту.

Фактары паспяховасці праекта:
· рост зацікаўленасці вучняў розных ступеней агульнай сярэдняй адукацыі;

· эфектыўнае ўзаемадзеянне з класнымі кіраўнікамі, настаўнікамі-прадметнікамі і самімі вучнямі;

· эмацыянальная насычанасць мерапрыемстваў;

· забеспячэнне ўмоў папулярызацыі і прапаганды гістарычнай і культурнай спадчыны Беларусі.
Значымасць праекта

Вынікі маёй работы могуць быць выкарыстаны класнымі кіраўнікамі для правядзення інфармацыйных гадзін, якія будуць садзейнічаюць выхаванню актыўнай грамадзянскай пазіцыі школьнікаў. А галоўнае, я спадзяюся, што гэтая інфармацыя прыбавіць ім гонару за гісторыю сваёй краіны, яе культуру, яе народ, працай і талентам якога гэта ўсё створана.
Перспектыўнасць
Плануецца выпусціць дыск з базай наглядных матэрыялаў для правядзення інфармацыйных гадзін у навучальных установах горада Мінска і стварыць сайт для абмену вопытам па праблеме папулярызацыі і прапаганды гістарычнай і культурнай спадчыны Беларусі.

